
內政部空中勤務總隊飛行員張順發，襟懷朗暢，孝悌篤誠。少歲從軍展志，卒業政

治作戰學校，復參與陸軍飛航訓練，奮發砥礪，早著英聲。嗣解甲投身空中勤務，迭預

諸項重大災變，夙夜匪懈，勞瘁樹績。詎意莫拉克颱風來襲，奉派支援屏東災區，搜尋

輸送倒懸捱命同胞，往返運補民生維繫物資，扶危濟困，義無旋踵。惟以天候不佳，矜

恤災黎，毅然冒險救護，慷慨捐軀殉職，行道履仁，矩範足式；流風餘烈，青史昭垂。

應予明令褒揚，用彰忠藎，而表遺徽。

總統  馬英九

行政院院長  劉兆玄

*  編者按：張順發先生生於民國56年6月25日，卒於民國98年8月11日。

